
Saak Nr 350/89

IN DIE HOOGGEREGSHOF VAN SUID-AFRIKA

{APPELAFDELING)
In die saak tussen:
MZOXOLO GOODMAN KRAQA Berste Appellant
ABEDNEGO MANDLA Tweede Appellant
en
DIE STAAT Respondent
CORAM: E M GROSSKOPF,AR, FRIEDMAN et GOLDSTONE Wr. ARR
VERHOQR: 16 Februarie 1990
GELEWER: 16 Maart 1990 -

UITSPRAAK

E M _GROSSKOPF, AR

Daniel Jaxa was n vragmotorbestuurder in diens van h
Vervoerbesigheid van Germiston bekend as G G Transport. Op
Dinsdag 6 Oktober 1987 teen ongeveer 6.30 n m het Jaxa Germiston

verlaat met h vrag aluminium bestem vir Kaapstad. Hy was



vergesel van h mede-werknemer Petrus Msimango. Die vrag se gewig
was 7 193 kg en die waarde was‘tussen RS0 000 en R&0Q (Q00. Jaxa
was ook in besit.van R500 wat sy werkgewer vir hom gegee het vir
brandstof langs pad.

Op Donderdag 8 Oktober het ene Petrus Mckoena, ook h
vragmotorbestuuder, n pap wiel gekry op die nasionale pad tussen
Vredefort en Kroonstad. Hy het stilgehou en toevallig twee lyke
n entjie weg in die landerye langs die pad gesien. Dit was die
lyke van Jaxa en Msimango. Die polisie is dadelik ontbied.

Sers van Huyssteen is na die toneel. Hy het blcedspatsels in
die pad, op die gruisgedeelte langs die pad en aan n boomtak wat
blykbaar langs die pad gelé het, aangetref. Onileding van die
bloedkolle op die pad het aangetocn dat dit van dieselfde
bloedgroep was as dié van Jaxa.‘ Aan die QOostekant wvan die pad
het van Buyssteen n 7.65 mm patroondoppie opgetel. Die twee
lyke was ongeveer 80 meter van die grensdraad langs die pad.
Sleepmerke is opgemerk binne die padreserwe. Die broeksakke wvan

albei ocorledenes was omgedop.



Die lykskouing van die twee oorledenes is op 9 Oktober
waargeneem deur Dr ; M Peters, Msimango is gedood deur h
koe&lwond deur sy kop wat onmiddellike dood sou vercorsaak het.
Die wond is wvan naby toegedien bo die linkercog. Benewens
hierdie noodlottige wond het Msimango blykbaar skaafwonde aan sy
polse en kniee gehad. Toe van Huysteen éie lyk gevind het was
die hande agter die rug vasgebiﬁd mel n iyfband en dit was
moontlik die rede vir die skaafmerke aan die polse, Die
skaafwonde aan die kniee kon natuurlik op verskeie maniere
ontstaan het. Onder kruisverhoor het Dr Peters toegegee dat
sommige van die "skaafwonde' moontlik nadoods kon ontstaanhﬁgf}

Jaxa is ook aan n skietwond dood. In sy geval was dit
h skoot deur die bors wat deur albei ;onge en die afdalende aorta
gegaan het. Die koeélpunt is in Jaxa se liggaam gevind.

Hierdie wond is ook van naby toegedien. Qck in sy geval was
daar skaafwonde, en volgens Dr Peters was daar n tou om sy een

pols gebind. Van Huyssteen het egter getuig dat, toe die lyk

gevind was, daar n tou om die middellyf was, en nie om die pols



nie.

Die vragmotor waarin die twee oorledenes gery het, was
reeds vroeg die dggend.van Woensdag 7 Oktober naby die New Canada
spoorwegstasie in d;e omgewing van Roodepoort deur n
groenteverkoper gesien. Die vragmotor was leeg en een van die
vensters was stukkend. Laat die middag het die groenteverkoper
dit by die verkeerspolisie aangemeld en mnr. Govender, die
eienaar van G G Transport, het dit dieselfde dag in ontvangs
geneem.

Die twee appellante is saam met twee ander beskuldigdes
in die Oranje-Vrystaatse Rondgaande Plaaslike Afdeling aangekla
" van toof (met verswarende omstandighede) van die vragmotor en sy -
vrag, asook van moord op die twee oorledenes. Die hof a quo
{Hattingh R en assessore) het die twee appellante {beskuldigdes
T en 2 in die hof a guo) skuldig bevind aan roof met verswarende
omstandighede soos aangekla. Daarbenewens is appellant no 1
skuldig bevind aan die moord op Msimango en appellant no 2 aan

die moord op Jaxa. Die ander twee beskuldigdes is slegs aan roof



met verswarende omstandighede skuldig bevind. Geen versagtende

omstandighede is bevind met betrekking tot die moordklagtes nie,

en die twee appellante is op hierdie klagtes ter dood veroordeel.
Op die roofklag is lang termyne van gevangenisstraf opgelé. Met
verlof van die verhoorregter kom die twee appellante nou in hoér

bercep teen hul skuldigbevindinge op die roofklag en teen elk se

skuldigbevinding en vonnis weens moord.

Dit is duidelik dat die roof van die vragmotor en vrag,
en die moord op die oorledenes, inderdéad plaasgevind het. Die
enigste vraag in hierdie appél is of die Staat bewys het dat die
twee appellante vir hierdie misdade aanspreeklik is. Alb;{EEanl
hulle het ontken (soos ook hul mede-beskuldigdes) dat hulle
enigiets met die saak te doen gehad het. Ek behandel dus eers
die Staatsgetuienis wat hulle met die misdade verbind.

Eerstens was daar die getuienis van mnr. V Booyens.

Mnr Booyens is die eienaar van n besigheid bekend as Progress

Metals wat skrootmetale koop en verkoop. Hy het getuig dat

beskuldigde 3 gedurende Junie 1987 by hom gekom het en navraag



gedoen het oor die pryse wat hy soun betaal vir verskillende
skrootmetale, insluitende aluminium. Mnr Booyens het hom pryse
gegee.

Op Dinsdag 6 Oktober 1987 gedurende die oggend het
beskuldigde 3 weer by sy perseel opgedaag, hierdie keer vergesel
van die eexrste appellant. Hulle het in n grys Cressida motor
gery. No 3 het vir Booyens gesé dat hulle by n aluminium
fabriek werk waar hulle afvalstukke bymekaar maak, en hy het
gevra hoeveel Booyens hulle daarvoor sou betaal. Booyens het
n prys van R1,60 per kilo gekwoteer. Hulle het gesé hulle sou
dit slegs na-ure kon bring, en Booyens het hulle sy huisadr&s—.
gegee.

Vroeg die volgende oggend, tussen 2 en 2.30 v m, is
Booyens wakker ggmaak deur sy voordeurklokkie. Hy het opgestaan
en die eerste appellant saam met beskuldigde 3 by die voordeur
gevind. Beskuldigde 3 het gesé dat hy h trok met aluminium het,
en dat hy daardie tyd van die nag gekcom het omdat hy toe eers

vervoer gekry het. Booyens het gou aangetrek, en toe hy buite



kom vind hy dat sy besoekers besig was om die vragmotor in sy
perseel in te trek. Dit was egter te groot vir die hek, en n
hekpaal is omgestamp. Booyens sien toe ock die tweede appellant
en beskuldigde 4. Die Cressida, waarmee nos 1 en 3 vroeér die
dag by hom gekom het, was ook daar. Booyens getuig dat hy nie
die sleutels vir sy werkperseel by sy huis gehad het nie, en toe
voorgastel het dat sy vier besoekers die res van die nag daar
deurbring en dat hulle die volgende oggend die vrag by sy
Iwerkplek gaan aflaai.. Beskuldigde 3 het egter gesé dat hulle
nie die vragmotor kon leos nie, want hulle het dit geleen en moes
dit vroegoggend weer terug hé. Booyens het hulle toe geigihﬁa -
n plasie wat aan hom behoort, en die aluminium is daar afgelaai.
Beskuldigde 3 het hom n papiertjie gegee waarop daar "elf ton"
geskryf was. Die afspraak was dat Booyens die aluminium die
volgende dag sou verkoop en dat hulle dan hul geld kon kry.

Almal het toe vertrek: die vier bheskuldigdes met die Cressida en

die vragmotor, en Booyens met sy eie motor.

Daardie selfde namiddag, tussen 5.30 en 6, het al vier



beskuldigdes by Booyens se huis opgedaag. Hy het vir hulle gesé
dat daar n probleem met die gewig was, en dat dit slegs ongeveer
vyf;en-h—half ton beloop het. Hierdie syfer is aan Booyens
verskaf deur die persoon aan wie hy op sy beurt die aluminium
verkcop het. Die beskuldigdes het hierdie gewig aanvaar.
Booyens het aan no 3 R2 000 gegee, wat die vier beskuldigdes daar
tussen hulle verdeel het, Booyens het verduidelik dat dit nie
die velle koopsom was nie en dat hulle die volgende dag moes
terugkom vir die balans. Die totale bedrag verskuldig vir die

vyf-en-n~half ton was R9 200,00.

Die volgende dag (Donderdag 8 Oktober) ongeveer 10
nm het no 1 en 3 gekom om die geld te haal. Booyens het aan
hulle R7 000 in R10 note gegee. Daar het dus toe nog R200
kortgeskiet.l Booyens het hulle gevra om dit die volgende dag
te kom haal. Ongeveer 5.30 n m op 9 Oktober het die eerste
appellant hierdie geld kom haal. Beskuldigde 3 het in die
Cressida bly sit want hy het siek gevoel. Booyens het hom daar

gaan groet,.






